
Azərbaycan Respublikasının Prezidenti İlham Əliyev oktyabrın 15-də Müstəqil Dövlətlər
Birliyinin Dövlət Başçıları Şurasının videokonfrans formatında keçirilən iclasında iştirak
edib.

Dövlətimizin başçısı iclasda çıxış edərək bildirib ki, Dağlıq Qarabağ münaqişəsi
keçmişdə qalıb. Azərbaycan öz ərazi bütövlüyünü bərpa edib, BMT Təhlükəsizlik
Şurasının işğalçı qüvvələrin Azərbaycan ərazisindən dərhal, qeyd-şərtsiz və tamamilə
çıxarılmasını tələb edən qətnamələrini yerinə yetirib və Azərbaycan Ermənistanla
münaqişəni hərbi-siyasi yolla həll edib. 2020-ci il noyabrın 9-dan 10-na keçən gecə
Rusiya, Azərbaycan prezidentlərinin və Ermənistanın baş nazirinin üçtərəfli Bəyanatı
imzalandı. Bu Bəyanat Ermənistan-Azərbaycan münaqişəsinə son qoydu. Hazırda Azər-
baycanın qarşısında duran əsas problemlər azad edilmiş ərazilərin minalardan təmizlənməsi
və dağıdılmış infrastrukturun, binaların, evlərin, Azərbaycan xalqının tarixi abidələrinin
bərpasıdır. 

Prezident İlham Əliyev çıxışının sonunda vurğulayıb ki, Azərbaycan ərazi
bütövlüyünün qarşılıqlı tanınması şərti ilə sərhədlərin delimitasiyasına dair Ermənistanla
danışıqlara başlamağa hazırdır, həmçinin Ermənistan ilə sülh sazişinə dair danışıqlara
başlamağa hazırdır. Azərbaycan qalib ölkə kimi münasibətləri normallaşdırmağa
hazırdır. Ümidvarıq ki, Ermənistan rəhbərliyi bu tarixi şansı əldən verməyəcək.

Sonra təşkilata üzv ölkələrin dövlət və hökumət başçıları çıxış ediblər.

Rəsmi xronika

    Oktyabrın 15-də Naxçıvanda 3-cü dərəcə
dövlət müşaviri ixtisas dərəcəsinin, Azər-
baycan Respublikasının orden, medal və
fəxri adlarının, eləcə də Naxçıvan Muxtar
Respublikası fəxri adlarının və gənc iste-
dadlara xüsusi aylıq təqaüdün təqdimat mə-
rasimi keçirilmişdir.
    Naxçıvan Muxtar Respublikası Ali
Məclisinin Sədri Vasif Talıbov tədbirdə çıxış
edərək demişdir: Azərbaycanda Dövlət Müs-
təqilliyi haqqında Konstitusiya Aktının qəbul
edilməsindən 30 il ötür. Azərbaycan xalqının
ümummilli lideri Heydər Əliyev deyirdi ki,
“Müstəqillik bir bəyanatla olmur. Müstə-
qillik əməli işlə olur. Əməli iş də ondan
ibarətdir ki, biz özümüz öz ölkəmizin, öz
torpağımızın, millətimizin, taleyimizin sahibi
olmalıyıq”.  Ümummilli liderimizin Naxçıvan
Muxtar Respublikasında yaşayıb fəaliyyət
göstərdiyi illər dövlət müstəqilliyi üçün real
tədbirlərin həyata keçirildiyi – Azərbaycanın
taleyinə sahib çıxıldığı dövrdür. 1990-cı il
iyulun     22-də Moskvadan Naxçıvana qa-
yıdan xalqımızın böyük oğlu qədim diyarda
müstəqilliyimizlə bağlı qəti qərarlar qəbul
etmiş, üçrəngli bayrağımız ilk dəfə 1990-cı
ildə – ölkədə müstəqillik elan olunmamışdan
bir il əvvəl Naxçıvan Muxtar Respublikasının
Ali Məclisində qaldırılmış, Naxçıvan Muxtar
Respublikasının adından “Sovet Sosialist”
sözləri götürülmüşdür. Bunun ardınca Sovet
qoşun hissələri Naxçıvandan çıxarılmış, ilk
milli sərhəd dəstəsi və ordu hissələri yara-
dılmış, kommunist partiyasının fəaliyyəti
dayandırılmış, yeni istehsal münasibətlərinə
əsaslanan təsərrüfatçılıq prinsiplərinin təməli
qoyulmuş, ən əsası isə Sovet İttifaqının qo-
runub saxlanması ilə əlaqədar 1991-ci il
martın 17-də keçirilən ümumittifaq refe-
rendumunda Naxçıvan Muxtar Respublikası
iştirak etməmişdi. Bir sözlə, ulu öndər Azər-
baycanın qurtuluşuna və müstəqilliyinə Nax-
çıvandan başlamışdır. Ölkə Prezidenti cənab

İlham Əliyevin də dediyi kimi, “1990-cı il-
lərdə Heydər Əliyevin rəhbərliyi altında
Naxçıvan Muxtar Respublikası Ali Məclisinin
sessiyasında qəbul edilmiş tarixi qərarlar
Azərbaycanın dövlət müstəqilliyini şərtlən-
dirdi. Məhz o sessiyada Azərbaycanın üç-

rəngli bayrağı dövlət bayrağı kimi qəbul
edildi. O vaxt Azərbaycanda hələ Sovet
Azərbaycanının bayrağı dalğalanırdı. O
vaxt Sovet İttifaqının dağılması haqqında
heç kim düşünmürdü. O ağır, o çətin an-
larda bu qətiyyətli qərarlar həm Naxçıvanı
qorudu, həm də Azərbaycanın gələcək müs-
təqilliyini şərtləndirdi”.
    Ali Məclisin Sədri demişdir: Ulu öndər

Naxçıvanda bu tədbirləri həyata keçirərkən,
ölkəmizdə isə bunun əksinə olaraq ictimai-
siyasi və iqtisadi tənəzzül, vətəndaş müha-
ribəsi, qarşıdurma, hakimiyyət uğrunda mü-
barizələr hökm sürür, torpaqlarımız işğal
olunurdu. Azərbaycan onu gözləyən fəla-

kətlərdən, daxili və xarici qüv-
vələrin qəsdindən və müstəqil
dövlətçiliyin məhvindən xilas
edilməli idi. Belə bir dövrdə –
1993-cü ilin 15 iyununda xalqın
tələbi ilə yenidən siyasi hakimiy-
yətə qayıdan ümummilli liderimiz
Azərbaycanı Milli Qurtuluşa qo-
vuşdurmuş, ölkə işğaldan, müs-
təqilliyimiz isə itirilmək təhlü-
kəsindən xilas edilmiş, böyük so-
sial-iqtisadi inkişaf strategiyası
həyata keçirilmiş, birlik və sabit -
liyə nail olunmuşdur.  

“Bu gün Azərbaycanda müs-
təqilliyin, dövlətçiliyin və inkişafın
yolu ulu öndərin siyasi xəttindən
keçir”, – deyən Ali Məclisin Sədri
bildirmişdir ki, ölkə Prezidenti
bu yolu uğurla davam etdirərək
Azərbaycanı regionun lider döv-
lətinə, sabitliyin və inkişafın tə-
minatçısına çevirmiş, dövlət-xalq
birliyi möhkəmlənmiş, güclü ordu
yaradılmış, torpaqlarımız işğaldan
azad olunmuşdur. Ötən dövrdə
Naxçıvanda əldə olunan nailiy-
yətlər də müstəqilliyin nəyə qadir

olduğunun göstəricisidir. Müstəqillik illərində
muxtar respublikada ümumi daxili məhsul
istehsalı 67, kənd təsərrüfatı məhsulları 14,
sənaye istehsalının həcmi 114 dəfə artmış,
100 minə yaxın yeni iş yerləri açılmış,
yaşayış məntəqələri böyümüş, 1 rayon,
4 qəsəbə və  2 şəhər yaranmışdır. Tikinti
quruculuq işləri geniş vüsət almış, 200-dən
çox təhsil, 202 səhiyyə, 400-ə yaxın mədə-

niyyət obyekti, 337 inzibati bina tikilmiş,
bütün yaşayış məntəqələrini əhatə edən müa-
sir yol-nəqliyyat və sosial infrastruktur isti-
fadəyə verilmişdir.
    Ali Məclisin Sədri demişdir: Sabitlik və
dövlət-xalq birliyi olan yerdə inkişaf davamlı
olur. Azərbaycanın və onun Naxçıvan Muxtar
Respublikasının inkişafında bu amil əsas
götürülür, dövlətinə və xalqına sədaqətlə
xidmət edənlərin əməyi yüksək qiymətlən-
dirilir, onlar ölkəmizin müxtəlif orden, medal
və fəxri adları ilə təltif olunurlar. Bu gün
dövlət mükafatları təqdim olunanlar da öz
sahələrində fərqlənən, müstəqilliyimizin
möhkəmlənməsində və ölkəmizin inkişafında
özünəməxsus payı olan insanlardır.
    Ali Məclisin Sədri təltif olunanlara təb-
riklərini çatdırmış, 3-cü dərəcə dövlət mü-
şaviri ixtisas dərəcəsinin, Azərbaycan Res-
publikasının orden, medal və fəxri adlarının,
Naxçıvan Muxtar Respublikası fəxri adlarının
döş nişanlarını və vəsiqələrini, gənc iste-
dadlara xüsusi aylıq təqaüdün kartlarını təq-
dim etmişdir. 
    Ülvi Hüseynli, Məmmədəli Məmmədov,
Sabir Ağayev, Nəsib Əhmədov, Seyran Əh-
mədova, Gülnara Əliyeva, Əhəd Məmmədov,
Seyfullah Rüstəmov, Seymur Cəfərov, Namiq
Quliyev, Eldar Məmmədov, Vüqar Babayev,
Gözəl Şahməmmədova, Mustafa Əliyev,
Hüseyn Niftəliyev, Qasım Əliyev, Əli Qən-
bərov, Zəminə Əliyeva, Ərus Ağayeva, Vidadi
Quliyev, İnarə Quliyeva, Elnarə Məmmədova,
gənc təqaüdcülər Nicat Əlizadə və Nazlı
Hümbətova verilən yüksək qiymətə görə döv-
lətimizə minnətdarlıq etmişlər. Qeyd olun-
muşdur ki, qarşıda duran əsas vəzifə bundan
sonra da ölkə Prezidenti tərəfindən davam
etdirilən ulu öndər Heydər Əliyev siyasi
xəttinə sadiq qalmaq, müstəqilliyimizin və
dövlətçiliyimizin inkişafına töhfə verməkdir.

Naxçıvan Muxtar Respublikası
Ali Məclisinin mətbuat xidməti

Dövlət təltifləri təqdim olunub

    Azərbaycan xalqının tarixi azadlıq, müs-
təqillik uğrunda çətin və şərəfli mübarizələrlə
zəngindir. XX əsrdə iki dəfə öz müstəqilliyini
elan edən Azərbaycanda Xalq Cümhuriyyə-
tinin yaradılması ilə ölkəmizin adı Şərqin
və Türk dünyasının tarixinə ilk respublikanın
qurulduğu ölkə kimi düşmüşdür. Təəssüf
ki, bu respublika cəmi 23 ay fəaliyyət gös-
tərmiş, XX əsrin sonlarında isə Azərbaycan
ikinci dəfə müstəqillik əldə etmişdir: 1991-ci
il oktyabrın 18-də Azərbaycan Respublika-
sının Müstəqilliyi haqqında Konstitusiya
Aktı qəbul olunmuşdur. 
    Ulu öndər Heydər Əliyev hələ sovet totalitar
rejiminin tüğyan etdiyi dövrlərdə böyük uzaq-
görənliklə Azərbaycanın gələcək müstəqilliyi
üçün mühüm hərbi, iqtisadi, sosial, ideoloji
tədbirlər həyata keçirmiş, milli müstəqillik
konsepsiyası ümummilli lider tərəfindən
işlənib hazırlanmışdır. Bunun nəticəsində
1970-1980-ci illərdə ulu öndər Heydər Əliyevin
rəhbərliyi ilə Azərbaycan sürətlə inkişaf edərək
özünün müstəqillik mübarizəsi üçün böyük
potensial yaratmış və Azərbaycan bunun mən-
tiqi nəticəsi kimi ötən əsrin sonlarında əsrin
əvvəllərində itirdiyi müstəqilliyini yenidən
bərpa etməyə nail olmuşdur. 
    “Müstəqilliyə nail olmaq və həyatın bir
çox sahələrində köklü dəyişikliklər etmək
çox çətin və məsul bir prosesdir. Müstəqilliyi
elan etmək, onun qorunması və möhkəm-
ləndirilməsi istiqamətində dövlət tədbirləri
həyata keçirmək nə qədər vacib olsa da, əsl
müstəqilliyi qazanmaq üçün bu, hələ azdır”,
– deyən görkəmli dövlət xadimi Heydər
Əliyev 1990-cı ilin iyul ayında Naxçıvana
gəldikdən sonra burada dövlət müstəqilliyi
uğrunda məqsədyönlü siyasi mübarizə apar-
mışdır. “Müstəqilliyi qorumaq onu əldə et-
məkdən daha çətindir”, – deyən ulu öndər
Heydər Əliyev 1990-cı il noyabrın 17-də
Naxçıvan MSSR Ali Sovetinin onun sədrliyi
ilə keçirilən ilk sessiyasında Azərbaycanın
müstəqilliyi baxımından son dərəcə böyük
əhəmiyyətə malik olan taleyüklü qərarlar
qəbul etmişdir. Sessiyada Naxçıvan Muxtar
Sovet Sosialist Respublikasının adından “Sovet
Sosialist” sözləri çıxarılmış, Naxçıvan MSSR
Ali Soveti Naxçıvan Muxtar Respublikasının
Ali Məclisi adlandırılmışdır. Həmin sessiyada
üçrəngli bayrağımız ilk dəfə Naxçıvan Muxtar
Respublikasının Dövlət Bayrağı kimi qəbul
edilmiş, həmin bayrağın Azərbaycan Res-
publikasının rəsmi dövlət rəmzi kimi tanınması
haqqında Azərbaycan SSR Ali Soveti qarşı-
sında vəsatət qaldırılmışdır. Bundan əlavə,
Аli Məclisin ilk sessiyasında Azərbaycan
üçün çox böyük əhəmiyyət kəsb edən mühüm

məsələlər – 1990-cı il 20 Yanvar faciəsi və
Dağlıq Qarabağ münaqişəsi də müzakirə edil-
miş, 31 dekabrın “Dünya Azərbaycanlılarının
Həmrəylik Günü” kimi qeyd olunması ilə
bağlı tarixi qərar qəbul olunmuşdur. 1991-ci
il avqustun 26-dan isə Naxçıvan Muxtar Res-
publikasının ərazisində Azərbaycan Kommu-
nist Partiyasının fəaliyyəti dayandırılmışdır.
Həmçinin sovet qoşun hissələri muxtar res-
publikadan çıxarılmış, ölkəmizdə ilk dəfə
Naxçıvanda nizami ordu hissələri yaradılmışdır.
Beləliklə, Naxçıvan xalqımızın müstəqillik
mübarizəsinin mərkəzinə çevrilmişdir.
    1991-ci il oktyabr ayının 18-də Azərbaycan
Respublikasının Dövlət Müstəqilliyi haqqında
Konstitusiya Aktı qəbul edildi. Xalqımızın
qanı bahasına qazanılan müstəqilliyimiz qısa
bir zamanda məhv olmaq təhlükəsi ilə üz-
üzə qalmış, ölkədə xaos, özbaşınalıq, siyasi-
iqtisadi tənəzzül baş qaldırmışdı. Xarici tə-
cavüz, ölkə ərazisinin 20 faizinin işğal olun-
ması, vətəndaş qarşıdurması, qaçqın və məcburi
köçkün problemləri son həddə çataraq Azər-
baycanı tamamilə məhv olmaq təhlükəsi ilə
üz-üzə qoymuşdu. Müstəqilliyimizin qorunub
saxlanılması, qarşıya qoyulmuş məqsədlərə
nail olmaq, milli həmrəylik və iradə nümayiş
etdirmək üçün xalqı öz ətrafında sıx birləşdirə
biləcək milli liderə böyük ehtiyac var idi. 
    1993-cü il iyunun 15-də xalqın təkidli
tələbi ilə yenidən Azərbaycanda hakimiyyətə
gələn dahi siyasətçi Heydər Əliyev ilk olaraq
müstəqillik, Azərbaycançılıq ideologiyasını
milli şüurda və psixologiyada, xalqın iradə-
sində bərqərar etməyə nail oldu, insanlarda
dövlətçilik, suverenlik, vətənpərvərlik hissləri
gücləndi, Azərbaycançılıq ümummilli ideo-
logiya səviyyəsinə qaldırıldı. Azərbaycanda
demokratikləşmə milli inkişafın vacib faktoru
kimi dövlət siyasətinin əsas istiqamətinə çev-
rildi. 1995-ci ildə müstəqil Azərbaycan Res-
publikasının ilk Konstitusiyası qəbul edildi,
insan hüquqlarının, söz və məlumat azadlı-
ğının, vətəndaş cəmiyyəti institutlarının for-
malaşdırılması və inkişafına etibarlı zəmin
yarandı.
    Ölkənin həyatında çox zəruri olan icti-
mai-siyasi sabitləşmə, demokratik prinsip və
təsisatlar yaradıldı. 1994-cü il sentyabrın
20-də “Əsrin müqaviləsi” imzalanmaqla neft
strategiyasının və davamlı iqtisadi inkişafın
əsası qoyuldu. Xarici investisiyaların həcmi
artdı, xalqın həyat səviyyəsi yaxşılaşdı. Ulu
öndərin uzaqgörən siyasəti nəticəsində atəşkəsə
nail olundu, torpaqlarımızın işğalının qarşısı

alındı, ordu quruculuğuna başlandı. 
    Dahi şəxsiyyətin Azərbaycana rəhbərlik
etdiyi 1993-2003-cü illər dövlət müstəqilli-
yimizin möhkəmləndirilməsi, əbədi, dönməz
xarakter aldığı dövrdür.“Mən həyatımdan
keçərəm, ancaq Azərbaycanın müstəqilli-
yindən keçmərəm”, – deyən böyük şəxsiyyət
bütün çətinliklərə - daxili və xarici qüvvələrin
dövlət çevrilişi, sui-qəsd və təxribat cəhdlərinə
baxmayaraq, öz həyatı bahasına, gecəli-gün-
düzlü fədakar əməyi hesabına Azərbaycanı
müstəqil dövlətə çevirmiş, dövlət müstəqilli-
yimizi daimi və əbədi etmişdir.
    Ümummilli liderin siyasi irsinin layiqli
varisi, ölkə başçısı cənab İlham Əliyev ötən
18 il ərzində dövlət müstəqilliyimizi daha da
möhkəmləndirərək Azərbaycanı regionun qüd-
rətli dövlətinə çevirmişdir. Ölkəmiz iqtisadi
və demokratik inkişaf, hüquqi dövlət və və-
təndaş cəmiyyəti quruculuğu istiqamətində

böyük nailiyyətlər qazanmışdır. Ötən dövrdə
Azərbaycan iqtisadiyyatı dəfələrlə yüksəlmiş,
ölkə iqtisadiyyatına milyardlarla dollar in-
vestisiya qoyulmuş, sosial problemlərin uğurlu
həlli nəticəsində işsizlik minimum səviyyəyə
endirilmişdir. Bakı-Tbilisi  Ceyhan, Bakı-Tbi-
lisi-Ərzurum, Bakı-Supsa neft və qaz kəmər-
lərinin inşa edilməsi, “Cənub Qaz Dəhlizi”
layihəsinin reallaşması, Bakı-Tbilisi-Qars
dəmir yolunun çəkilməsi müstəqil ölkəmizin
uzunmüddətli və dayanıqlı inkişaf strategiyasını
təmin etmək istiqamətində atılan əhəmiyyətli
addımlardır. Bu tədbirlər nəticəsində Azər-
baycan bu gün Şərqlə Qərbi birləşdirən bütün
optimal nəqliyyat-kommunikasiya xətlərinin,
habelə neft-qaz boru kəmərlərinin keçdiyi əl-
verişli tranzit məkan kimi təkcə Avropa üçün
deyil, həm də Uzaq Şərq üçün strateji əhə-
miyyət daşıyır. Bu gün ölkəmiz bir çox bey-
nəlxalq əhəmiyyətli tədbirlərin nümunəvi ev
sahibi və təşkilatçısıdır. Avropa Şurasında,
İslam Əməkdaşlıq Təşkilatında, BMT-nin
Təhlükəsizlik Şurasında, Qara Dəniz İqtisadi
Əməkdaşlıq Təşkilatında, Qoşulmama Hərə-
katında, YUNESKO-da, digər nüfuzlu təşki-
latlarda Azərbaycanın xüsusi yeri vardır. Azər-
baycan Prezidenti cənab İlham Əliyev de-
mişdir: “Müstəqil olmaq, azad olmaq böyük
xoşbəxtlikdir. Bizdən əvvəlki nəsillər əsrlər-
boyu müstəqillik eşqi, müstəqillik arzuları
ilə yaşamışlar və həyatdan getmişlər. Amma
bu müstəqilliyi görməmişlər. Biz, bizim nəsil
xoşbəxtdir. Biz nəinki müstəqilliyi görürük,
biz müstəqilliyi möhkəmləndiririk”. 
    Elə müstəqilliyimizin möhkəmləndirilmə-
sinin nəticəsidir ki, Azərbaycan ötən il ölkə
başçısının rəhbərliyi ilə işğal olunmuş ərazi-
lərimizi düşmən tapdağından azad etdi. İllərdir,
beynəlxalq hüquq normalarına məhəl qoy-
mayaraq havadarlarının yardımı ilə işğalı da-
vam etdirən Ermənistan Azərbaycan Ordusu
tərəfindən 44 gün ərzində diz çökdürüldü.
Ərazi bütövlüyümüz bərpa edildi. Bununla
da ölkəmiz öz gücü ilə bütün dünyaya sübut
etdi ki, müstəqillik və bu müstəqilliyin vacib
atributu olan ərazi bütövlüyü və onun toxu-
nulmazlığı Azərbaycan xalqı üçün hər şeydən
əzizdir. Bu gün Azərbaycan Dövlət Müstəqilliyi
haqqında Konstitusiya Aktının qəbul edilmə-
sinin 30-cu ildönümünü özünün ərazi bütöv-
lüyünü tam təmin etmiş güclü ölkə, qalib
xalq kimi qeyd edir. 
    Dayanıqlı iqtisadi inkişafın nəticəsidir ki,
bu ilin yanvar-aprel aylarında muxtar res-
publikada 758 milyon 840 min 800 manatlıq

ümumi daxili məhsul istehsal olunub. Bu da
ötən ilin müvafiq dövrü ilə müqayisədə 0,7
faiz çoxdur. Bəhs olunan dövrdə sənaye üzrə
344 milyon 811 min 500 manatlıq, kənd tə-
sərrüfatı sahəsində isə 44 milyon 297 min
500 manat dəyərində  məhsul istehsal edilib.
Bu da ötən ilin eyni dövrü ilə müqayisədə
müvafiq olaraq 1,1 və 3,3 faiz çoxdur. Yeni
istehsal müəssisələrinin yaradılması nəticəsində
muxtar respublikada 384 növdə məhsul istehsal
olunur ki, bunun da 127 növü ərzaq, 257
növü isə qeyri-ərzaq məhsullarıdır. Hazırda
əhalinin 108-i ərzaq, 242-si qeyri-ərzaq ol-
maqla, 350 növdə məhsula olan tələbatı ta-
mamilə yerli imkanlar hesabına ödənilir. 
    Naxçıvan Muxtar Respublikası həm də
mədəni yüksəliş dövrünü yaşayır. Elm, təhsil,
səhiyyə, mədəniyyət və turizm kimi sahələrdə
əldə olunan uğurlar Naxçıvanın simasını ta-
mamilə dəyişib. Təsadüfi deyil ki, Azərbaycan

Respublikasının Prezidenti cənab İlham Əliyev
də Naxçıvan Muxtar Respublikasına hər sə-
fərində görülən işləri yüksək qiymətləndirir,
muxtar diyarın uğurlarından qürurla bəhs
edir. Bu il mayın 10-da Naxçıvana növbəti
səfərində də ölkə başçısının təəssüratları
zəngin idi: “Təəssüratlarım çox müsbətdir.
Hər zaman Naxçıvanda olanda, burada in-
kişafı görəndə çox sevinirəm. Bu mənim
Naxçıvana 15-ci səfərimdir və hər səfər
çərçivəsində bir çox obyektlərin açılışında
iştirak edirəm… Naxçıvan sürətlə inkişaf
edir. Bütün sahələr üzrə işlər müsbət isti-
qamətdə gedir… Sənaye potensialı inkişaf
edir, artır. Naxçıvan Muxtar Respublikası
son 20 il ərzində iqtisadi artımın templərinə
görə rekordsmen bölgədir. Ümumi daxili
məhsul 10 dəfədən çox artıb. Kənd təsər-
rüfatı ilə bağlı görülmüş işlər nəticəsini
verməkdədir”.
    Ümummilli lider Heydər Əliyev həmişə
Naxçıvanın inkişaf etməsini, abadlaşmasını
istəyirdi: “Mən istəyirəm ki, mənim arzum,
istəklərim, Azərbaycan dövləti haqqında,
müstəqil Azərbaycanın gələcəyi haqqında
və Azərbaycanın ayrılmaz hissəsi olan Nax-
çıvan haqqında planlarım yerinə yetirilsin”.
Ulu öndərin siyasi kursunun layiqli davam-
çısı, Naxçıvan Muxtar Respublikası Ali
Məclisinin Sədri cənab Vasif Talıbov ümum-
milli liderimizin müəyyən etdiyi quruculuq
xəttinin ölkə mizin hər yerində olduğu kimi,
Naxçıvan Muxtar Respublikasını da inkişaf
və tərəqqi yoluna çıxardığını xüsusi qeyd
edərək demişdir: “Biz ümummilli liderin
yolu ilə gedərək doğma diyarımızı onun
görmək istədiyi kimi qurmağa, inkişaf et-
dirməyə çalışmışıq”.
    Müstəqil Azərbaycan ümummilli liderimiz
Heydər Əliyevin şah əsəridir. Bu gün hər bir
azərbaycanlı dövlət müstəqilliyini həm də
ümummilli liderin ən dəyərli mirası olaraq
göz bəbəyi kimi qorumalı, doğma Azərbay-
canın inkişafı, çiçəklənməsi naminə səylə ça-
lışmalıdır. Naxçıvan Muxtar Respublikası Ali
Məclisinin Sədri cənab Vasif Talıbovun dediyi
kimi: “Ötən hər ili göz önünə gətirəndə bir
daha əmin oluruq ki, ölkəmizdə Heydər
Əliyev siyasi kursunun alternativi yoxdur.
Bu kurs, bu yol Azərbaycanda sosial-siyasi
inkişafın yeni tələblər baxımından təmin
olunmasının yeganə düzgün yoludur. Bu
yol ölkəmizin bu gününün, sabahının və
gələcəyinin yoludur”.

“Şərq qapısı”

    Naxçıvan Dövlət Universitetinin Ma-
gistratura Mərkəzində “Müstəqilliyimiz
əbədidir, dönməzdir” adlı ədəbi-bədii
kompozisiya keçirilib. Birinci kurs ma-
gistrantların təşkil etdiyi tədbirdə əvvəlcə
Azərbaycan Respublikasının Dövlət Himni
səsləndirilib. Şəhidlərin əziz xatirəsi bir
dəqiqəlik sükutla yad edilib. Tədbirdə
magistrantların hazırladıqları videoçarx

nümayiş edilib. 
Universitetin Tədris və tərbiyə

işləri üzrə prorektoru Rafiq Rəhimov
Zəfər tariximizin birilliyi ərəfəsində
keçirilən tədbiri yüksək qiymətlən-
dirib. Prorektor tədbir iştirakçılarını
bayram münasibətilə təbrik edib və
gənclərə vətənpərvərlik amilinin
şəxsiyyət və vətəndaş kimi forma-
laşmasındakı mühüm rolundan, bu-
günkü gənclərimizin intellekt və

mənəviyyatları ilə müstəqilliyimizin əbə-
dəliyinin gələcək keşikçiləri  olmalarının
zəruriliyindən danışıb. 
    Tədbir bədii hissə ilə davam edib. Ma-
gistrantların ifasında mahnılar, bədii qiraət,
təşkil olunan səhnəcik tədbir iştirakçılarına
xoş ovqat bəxş edib. 

                          Etibar DəRbəNDəliyEv 
Jurnalistika ixtisası üzrə IV kurs tələbəsi

“Müstəqilliyimiz əbədidir, dönməzdir” 
adlı tədbir keçirilib

    Naxçıvan Muxtar Respublikası Ali Məclisi
Sədrinin “Ali və orta ixtisas təhsili müəssisələ-
rində ixtisasların müvafiq təşkilatlara hamiliyə
verilməsinə dair əlavə tədbirlər və innovasiyaların
dəstəklənməsi haqqında” 2019-cu il 3 aprel
tarixli Sərəncamının icrasının təmin edilməsi
məqsədilə Naxçıvan Muxtar Respublikası Dövlət
İmtahan Mərkəzi əməkdaşlarının Naxçıvan
Dövlət Universitetinin Dövlət və bələdiyyə ida-
rəetməsi ixtisasında təhsil alan tələbələrlə görüşü
keçirilib.
    Tədbirdə Naxçıvan Dövlət Universitetinin
kafedra müdiri Flora Kərimova çıxışında müxtəlif
ixtisasların aidiyyəti orqanlara hamiliyə veril-
məsinin önəmini qeyd edib. Bildirib ki, bu, ali
və orta ixtisas təhsili müəssisələrində təhsil
alan tələbələrin təcrübə qazanmaları, onların
bacarıqlı mütəxəssis kimi yetişmələri üçün
xüsusi əhəmiyyət daşıyır və yüksəkixtisaslı kadr
hazırlığına böyük töhfə verir. Müasir dünyada

hər bir sahədə inkişafın əsas hərəkətverici
qüvvəsi ixtisaslı kadrlar hesab olunur.
    Sonra Dövlət İmtahan Mərkəzinin əmək-
daşları Razi Məmmədov “Azərbaycanda dövlət
qulluğunun təşəkkülü və əsas tarixi mərhələləri”,
Məmməd Babayev isə “Dövlət qulluğu və dövlət
qulluqçusu” mövzularında hazırlanmış slaydlar
vasitəsilə tələbələrə geniş məlumat veriblər.
    Tədbirin sonunda tələbələri maraqlandıran
suallar cavablandırılıb.

Naxçıvan Muxtar Respublikası 
Dövlət İmtahan Mərkəzinin mətbuat xidməti

Yüksəkixtisaslı kadr hazırlığı 
diqqət mərkəzində saxlanılır

    XX əsrin əvvəllərində yaşamış Amerika si-
yasətşünaslarının belə bir şüarı var idi: “Tarix
dünənin siyasətidir, siyasət isə bu günün tarixi”.
Bəli, tarix nəticə çıxarmaq, bu günün və sabahın
siyasətini düzgün müəyyənləşdirmək üçün bö-
yük bir dərslikdir. Əziz Füzulim, bu müdrik
sözlər sənin 30 il əvvəlki və sonrakı taleyində,
bizim isə bir xalq kimi mübarizə tariximizdə
təcəlla etdi: ötən əsrin 90-cı illərində bir tərəfdən
nankor düşmənin xain əməlləri, digər yandan
da naşı rəhbərlərin kor-koranə idarəçiliyi sa-
yəsində başımıza gələn müsibətlərdən, səninlə
birlikdə əzəli yurdumuz Qarabağımızı itirmə-
yimiz, bundan nəticə çıxararaq nicat yoluna
varmağımız, bu yolda inamla addımlamağımız,
birliyimiz, bərabərliyimiz, haqlı mübarizəmiz,
müharibəmiz sayəsində bu günün şanlı tarixini
yazaraq Böyük Qələbə qazanmağımız, qalib
xalqın nümayəndəsi kimi yaşamağımız və sa-
dalamaqla bitməyən daha nələr, nələr... Ulu
babalarımızın əzəli, doğma yurdu, bilirəm sənə
də ağır gəlir ötənləri-keçənləri, doğma sakin-
lərindən zorla qoparıldığın çətin, məşəqqətli
anları yenidən xatırlamaq. Ancaq ulularımızın
“Keçmişini unudanın gələcəyi olmaz” fikrinə,
şübhəsiz, sən də haqq verərək düşünürsən ki,
heç unutmaqmı olar doğma elindən, obandan
didərgin salınmağını, bağrının illərdir, həsrət,
hicran alovunda alışıb yanmağını...
     1993-cü ilin 23 avqust tarixində qopardılar
səni bizdən. Həmin tarixdən bir neçə gün əvvəl
başladı uğrunda şiddətli, qeyri-bərabər döyüşlər.
Beləliklə, 1993-cü ilin avqustunda cəbhənin
bütün istiqamətlərində hücuma keçən ermənilər
Azərbaycanda yaranmış siyasi vəziyyətdən də
yararlanıb səni işğal etdilər. Bundan sonra
düşmən qüvvələri bir neçə istiqamətdə Arazboyu
yaşayış məntəqələrinə doğru irəlilədilər. Məqsəd
regionda strateji cəhətdən ən əhəmiyyətli, regional
kommunikasiyaların kəsişdiyi Horadiz qəsəbə-
sinin ələ keçirilməsi idi. Qəsəbənin müdafiəsində
Sərhəd Qoşunlarının burada yerləşən komen-
dantlığı dayanmışdı. Bir neçə gün davam edən
döyüşdən sonra qüvvələrin qeyri-bərabər olması
səbəbindən sərhəd zastavası mövqelərini tərk
edərək geri çəkildi. Ermənilər Horadiz qəsəbəsini
və İranla sərhəddə yerləşən su anbarı üzərindəki
körpünü tutub, qəsəbədəki bütün inzibati və
yaşayış binalarını, neft bazasını, dəmir yolu
vağzalını yandırdılar. Və beləcə, Horadizin işğalı
ilə sənə qonşu olan Cəbrayıl, Qubadlı və Zəngilan
rayonları faktiki olaraq blokadaya düşdü. Araz
boyunca Beyləqana doğru irəliləyən düşmən
qüvvələri Arayatlı, Babı, Əhmədalılar, Kərimbəyli,
Araz Yağlıvənd kəndlərini işğal etdilər. 1993-cü
il noyabrın 7-də ermənilər 400 nəfərə yaxın
canlı qüvvə, 30-a qədər tank və zirehli trans-
portyorun iştirakı ilə ən böyük yaşayış məntəqən
olan Böyük Bəhmənli kəndinə hücuma keçdilər.
Kəndin bir hissəsini işğal edən düşmən birləş-
mələri Azərbaycan Silahlı Qüvvələrinin ciddi
müqaviməti ilə qarşılaşdı. Bu kənddə yerləşən
sərhəd zastavasının 30 nəfər şəxsi heyəti qəhrə-
manlıq göstərərək 2 gün ərzində düşmənin bütün
hücumlarını dəf etdi, xeyli sayda canlı qüvvələrini
sıradan çıxarmağa müvəffəq oldular. Sərhədçilər
də bir neçə şəhid verdi. İki aya yaxın davam
edən qanlı döyüşlər zamanı ermənilər Böyük
Bəhmənli kəndinin bir hissəsini işğal etsələr
də, yaşayış məntəqəsini tam ələ keçirə bilmədilər.
Dekabr ayında yenidən hücum edən düşmən bu
dəfə Daxili Qoşunların müqaviməti ilə qarşılaşdı,
5 əsgər düşmən tankı ilə qeyri-bərabər döyüşdə
geri çəkilməyərək həlak oldu. Düşmən də bir
neçə texnikasını itirərək yenidən geri çəkildi. 
    Əziz yurdumuz, məhz xalqımızın ağır gün-
lərində onun köməyinə yetişən, milləti dardan
qurtararaq nicat yoluna çıxaran ümummilli
liderimiz Heydər Əliyevin sayəsində qısa za-
manda müəyyən ərazilərin geri qaytarıldı. Dahi

rəhbərin orduda apardığı isla-
hatlar nəticəsində 1994-cü il
yanvarın 5-dən 6-na keçən gecə
Azərbaycan Silahlı Qüvvələri
Araz çayı boyunca və Əhməd-
bəyli-Kürdmahmudlu-Alxanlı
kəndləri istiqamətində əks-hü-
cuma keçdi. İki gün davam edən
döyüşlərdə ordumuz Horadiz
qəsəbəsini və ətraf kəndləri düş-
məndən təmizlədi. Ermənilər

bir neçə yüz nəfər canlı qüvvə itirdi, Alxanlı
istiqamətində hücum edən qüvvələrimiz isə
Qaraxanbəyli, Qorqan kəndlərinədək irəliləməyə
nail oldu. Bu uğursuzluqdan sonra düşmən
atəşkəs sazişini imzalamağa məcbur qaldı...
     Qarabağ dağ silsiləsinin cənub-şərq ətəklə-
rindən Araz çayına qədər maili düzənlik boyu
uzanan,  mənbəyini Araz hövzəsindən alaraq
köksündə zümzümə edən Quruçay, Köndələnçay,
Qozluçay, Çərəkən çayları ilə füsunkar mənzərəli,
işğal zamanı uğrunda 1000-dən artıq eloğlu-
muzun şəhid olduğu, 1500-dək insanın sağ-
lamlığını itirdiyi, ümumtəhsil, texniki-peşə mək-
təbləri, uşaq bağçaları, kitabxanaları, klubları,
tarixi abidələri, muzeyləri, musiqi məktəbləri,
xəstəxanaları viran, mənəvi, maddi sərvətləri
talan olan Füzulim. Səndən didərgin salınan
naəlac anaların, biçarə ataların haqqı yerdə qal-
madı, bələklərdə naləsi ərşə qalxan körpələrin
böyüdü, yaşa doldu. Layla oldun beşiklərində,
nəğməyə çevrildin dillərində, unutmadılar bö-
yükləri, müəllimləri unutdurmadılar başına gə-
tirilən müsibətləri, səndən zorla ayrıldıqlarını
bir an belə. Və 30 il sonra həmin ah-nalə
düşməni lərzəyə gətirən nərəyə çevrildi, “Dəmir
yumruq” olub hayların başına çaxıldı, Vətənin
digər oğulları ilə çiyin-çiyinə vuruşaraq səni
azadlığına qovuşdurdu övladların. Azərbaycan
Respublikasının Baş Prokurorunun “Hərbçilə-
rimiz orada bayraq sancmağa bir yer tapmadı,
çünki salamat bina yox idi. SSRİ dövründə
böyük bir şəhər olan Füzulidən geriyə yerlə-
yeksan edilmiş şəhər qalmışdı…” sözləri düş-
mənin iç üzünü, mənfur xislətini, vəhşiliyini
növbəti dəfə bəyan etdi dünyaya. Aradan ötən
bu bir il ərzində xeyli dəyişdi siman, rahat
nəfəs aldın, sinən üstdə övladlarını sənə gətirəcək
yollar salınmağa, yeni tikilən Beynəlxalq Hava
Limanına ilk uçuşlar həyata keçirilməyə başladı... 
     Əziz Füzulim, səni itirdiyimiz gündən hər
ötən il işğalınla bağlı ürəkyanğısı ilə qələmə
alınan məqalənin girişi “Füzulinin işğalından
... il ötür” nisgil dolu sözlərlə başlayar, sonluğu
isə “Tezliklə qüdrətli ordumuz əzəli yurdumuzu
işğaldan azad edəcək” kimi ümidli cümlə ilə
bitərdi. “Ümidlər sonda ölür”, – deyirlər. Bizim
ümidimiz heç vaxt ölmədi, əksinə, inam işığına
döndü, şölə saçaraq birliyimizi möhkəmlətdi,
yolumuzu aydınlatdı, bu günümüzə gəlib çıx-
mağımıza vəsilə oldu. Ölkə Prezidenti cənab
İlham Əliyevin Horadizdə işğal zamanı dağı-
dılmış evlərin və çoxmənzilli binaların bərpa-
sından sonra istifadəyə verilməsi mərasimindəki
çıxışında dediyi kimi də oldu: “İndi ordumuz
daha da güclüdür. İndi imkanlar daha da ge-
nişdir. Ruh yüksəkliyi isə Azərbaycan xalqında
həmişə olub. Həmişə də yüksək səviyyədə
olub. Bu gün də belədir. Vətənpərvərlik ruhu,
milli ruh. Bizim iqtisadi, hərbi gücümüz, bu
amillər məsələni həll edəcək. Biz qayıdacağıq,
nəinki Füzuliyə, Şuşaya da qayıdacağıq”. Bəli,
lider xalqına verdiyi sözü tutdu, ata vəsiyyətinə
əməl etdi. Və biz ötən ilin bu günü qayıtdıq
sənə. Müzəffər Ali Baş Komandanın, yenilməz
ordumuzun, vətənpərvər oğulların sayəsində
bu ilin bu günü isə qürurla deyirik: – Doğma
yurdumuz, əziz Füzulimiz, sən bizimsən, səni
günü-gündən daha da gözəlləşdirəcəyik, üzərində
daha güllələr uçuşmayacaq, güllər pərvazlanacaq,
köksün mərmilərlə deyil, lalələrlə, nərgizlərlə
bəzənəcək, övladlarının zəhmət təri ilə boy
atacaq fidanların, bərəkət ətrinə bürünəcək tar-
laların, böyük şairimiz Məhəmməd Füzulinin
şeirləri səslənəcək məktəblərində, azan oxunacaq
məscidlərində, bərpa olunacaq tarixi abidələrin,
türbələrin, qonaqlarını salamlayacaqsan əzəmətli,
məğrur duruşunla. Bir sözlə, başdan-başa gü-
lüstana dönəcəksən, Füzulim! Azadlığının il-
dönümü mübarəkdir, Füzulim!

- Nail əSGəROv

  Hər zərrəsindən əcdadımın yaşayış tərzi, həyat ritmi, yaratmaq amalı, tariximin nəfəsi
duyulan, ululuq rəmzi, kimliyimin açarı sayılan Azıx mağarasının yerləşdiyi, görkəmli
şairimizin adını qürurla, şərəflə daşıyan Füzulim. İllərin nisgilindən, kədərindən təngə
gələn sinənin murdar ayaqlardan, yad əllərdən, xain xislətli ürəklərdən, bədnəzərlərdən
təmizləndiyi gündən artıq bir il ötür, bir daha gözün aydın. Məğrur oğullarının al qan-
ları ilə ədalət məşəlini yandırdığı, haqqın batili usandırdığı, xeyrin 30 ildir, dörd nala
atını çapan şər qüvvəni büdrədib üzüqoylu uzandırdığı, Qələbə dastanına növbəti fəslin,
Ali Baş Komandanın mübarək, əbədiyaşar “Füzuli bizimdir!” kəlməsinin tarixə yazıldı-
ğı oktyabrın 17-ci günü. Bəli, hər saat, hər an qürurla xatırladığımız 44 gündən birinin
ildönümünü qeyd edirik, şəhidlərimizin ruhuna dərin hörmət və ehtiramla...

Azadlığının ildönümü mübarəkdir, Füzulim!

    Birləşmiş Millətlər Təşkilatının 1992-ci

il 22 dekabr tarixli qərarı ilə 17 oktyabr

dünyada “Yoxsulluqla Beynəlxalq Mübarizə

Günü” kimi qeyd olunur.

    Ümummilli lider Heydər Əliyevin 1993-cü
ildə ölkə rəhbərliyinə qayıdışından sonra
siyasi böhran və iqtisadi tənəzzül qısa zaman
ərzində aradan qaldırılmış, ictimai-siyasi sa-
bitlik bərqərar olmuş, iqtisadiyyatda mövcud
geriləmə dayandırılmış və yeni inkişaf mər-
hələsinin əsası qoyulmuşdur. Keyfiyyətcə
yeni inkişaf mərhələsinə qədəm qoyan Azər-
baycanda ulu öndərin uğurla həyata keçirdiyi
sosial-iqtisadi siyasət bütün sahələr üzrə in-
kişafı təmin etməklə yanaşı, yoxsulluğun
azaldılması üçün də ciddi zəmin hazırlamış,
yoxsulluq səviyyəsinin minimum həddə en-
dirilməsi istiqamətində ardıcıl tədbirlər gö-
rülmüşdür. Bu gün isə Azərbaycan Respub-
likasının Prezidenti cənab İlham Əliyev tə-
rəfindən yoxsulluqla mübarizə əsas istiqamət
elan edilərək əhalinin sosial müdafiəsinin
gücləndirilməsi, ölkədə yoxsulluğun tamamilə
aradan qaldırılması istiqamətində ardıcıl və
məqsədyönlü tədbirlər həyata keçirilir.
    Naxçıvan Muxtar Respublikasında da
həyata keçirilən davamlı iqtisadi islahatlar
iqtisadiyyatın dinamik inkişafına, makroiq-
tisadi göstəricilərin artımına, əhalinin rifah
halının əhəmiyyətli dərəcədə yaxşılaşmasına
səbəb olmuşdur. Naxçıvan Muxtar Respub-
likası Аli Məclisi Sədrinin 2019-cu il 29
mart tarixli Sərəncamı ilə təsdiq edilmiş
“Naxçıvan Muxtar Respublikasının 2019-
2023-cü illərdə sosial-iqtisadi inkişafı Dövlət
Proqramı”nın icrası bu sahədə görülən işlərin
davamlılığını təmin etmiş, muxtar respubli-
kanın iqtisadi cəhətdən daha da qüdrətlən-
məsinə yeni imkanlar yaratmışdır.
    Naxçıvan Muxtar Respublikası Ali Məclisi
Sədrinin 2021-cı il 28 yanvar tarixli Sərəncamı
ilə təsdiq edilmiş “2021-2025-ci illərdə Nax-
çıvan Muxtar Respublikasında əhalinin məş-
ğulluğunun artırılması üzrə Dövlət Proqramı”
isə muxtar respublikada məşğulluq siyasətinin
əsaslarını müəyyən etməklə, bu istiqamətdə
həyata keçirilən tədbirlərin davamlılığının
təmin edilməsində, müasir iqtisadi reallıqlar
nəzərə alınmaqla əmək ehtiyatlarının əmək
bazarına uyğunlaşdırılmasında və işaxtaran-
ların, o cümlədən sosial müdafiəyə xüsusi
ehtiyacı olan şəxslərin məşğulluğunun artı-
rılmasında mühüm əhəmiyyətə malikdir.
Dövlət proqramının icrası ilə bağlı muxtar
respublikanın əmək bazarında tələb və təklifin
müəyyənləşdirilməsi məqsədilə mütəmadi
təhlillər aparılır, müxtəlif peşə istiqaməti
üzrə kadrlara olan tələbatı müəyyənləşdirmək
məqsədilə müəssisələrdə sorğular keçirilir.
Bununla yanaşı, kompleks məşğulluq təd-
birləri, o cümlədən əmək yarmarkaları, əmək
bazarının tələblərinə uyğun peşə hazırlığı
kursları təşkil olunur.
    Muxtar respublikada son 10 ildə sahibkar -
lıq fəaliyyəti genişlənmiş, yeni istehsal müəs-
sisələri fəaliyyətə başlamış, sənaye sahəsində

3,3, kənd təsərrüfatında 2,2, əsas kapitala
yönəldilən investisiyalarda 2,1, informasiya
və rabitə sektorunda 1,5 dəfə artım olmuşdur.
Bu dövrdə 36 min 746 yeni iş yeri açılmış,
ortaaylıq əməkhaqqı 2,7 dəfə artmışdır.
    Sosial-iqtisadi sahədə həyata keçirilən
islahatlar nəticəsində sosial müdafiəyə eh-
tiyacı olan insanlara, o cümlədən sağlamlıq
imkanları məhdud şəxslərə, şəhid ailələrinə,
tənha ahıllara, habelə sağlamlıq imkanları
məhdud uşaqlara göstərilən sosial xidmətlərin
həcmi və keyfiyyəti əhəmiyyətli dərəcədə
yüksəlmiş, bu istiqamətdə həyata keçirilən
tədbirlər davamlı xarakter almışdır. Cari
ilin 9 ayında 207 sağlamlıq imkanları məhdud
şəxsə sanatoriya və müalicə pansionatlarına
göndəriş verilmiş, 492 nəfər reabilitasiya
vasitələri ilə təmin edilmiş, 2 nəfərin ölkə
dахilində müаlicəsinə, 12 nəfərin sоsiаl-
məişət şərаitinin yахşılаşdırılmаsına köməklik
olunmuş, 211 nəfərə isə protez-ortopedik
xidmət göstərilmişdir. Öz sağlamlıqlarını
müharibədə itirən şəxslərin sosial müdafiə-
sinin gücləndirilməsi də diqqət mərkəzindədir.
Azərbaycan Respublikasının suverenliyi və
ərazi bütövlüyünün müdafiəsi zamanı, Çer-
nobıl Atom Elektrik Stansiyasında baş verən
qəzanın nəticələrinin aradan qaldırılmasında
iştirak edərək sağlamlıq imkanları məhdud-
laşan, 1941-1945-ci illər müharibəsi zamanı
sağlamlıq imkanları məhdudlaşan və onlara
bərabər tutulan şəxslərdən 526-sı minik av-
tomobili, 256 sağlamlıq imkanları məhdud
şəxs və şəhid ailəsi isə mənzil və fərdi
yaşayış evi ilə təmin olunmuşdur.
     Aztəminatlı ailələrin sosial problemlərinin
həlli, onların yaşayış səviyyəsinin yaxşılaş-
dırılması məqsədilə 2006-cı ildən ötən dövr
ərzində aylıq gəlirləri ehtiyac meyarından
aşağı olan ailələrə ünvanlı dövlət sosial yardımı
ödənişi həyata keçirilmişdir. Ehtiyac meyarının
davamlı olaraq artmasına baxmayaraq, sosial
yardım alan əhalinin sayı ilbəil azalmışdır.
Buna səbəb muxtar respublikada yaradılan
yeni iş yerləri hesabına sosial qayğıya ehtiyacı
olan ailələrin əməkqabiliyyətli üzvlərinin fəal
əməyə və özünüməşğulluq proqramına cəlb
olunmasıdır. Təkcə cari il ərzində sosial
qayğıya ehtiyacı olan 250 aztəminatlı ailəyə
fərdi təsərrüfatlarını qurmaq üçün  iribuynuzlu
və xırdabuynuzlu  mal-qara, həmçinin müxtəlif
sahələr üzrə əmək materialları və müvafiq
avadanlıqlar təqdim edilmişdir. Həyata keçirilən
bu tədbirlər nəticəsində, muxtar respublikada
əhalinin yoxsulluq səviyyəsi 1 faizlik göstə-
ricidən də aşağı olmuşdur. 
    Muxtar respublikada iqtisadi və sosial
əhəmiyyətli infrastruktur layihələrinin icrası,
məşğulluq səviyyəsinin yüksəldilməsi, sosial
xidmətlərin həcminin və keyfiyyətinin art-
ması, makroiqtisadi sabitliyin ilbəil qorunub
saxlanması bütün sahələrin davamlı inkişafını
bundan sonra da təmin edəcəkdir.

Naxçıvan Muxtar Respublikası 
Əmək və Əhalinin Sosial Müdafiəsi 

Nazirliyinin mətbuat xidməti

Muxtar respublika əhalisinin həyat 
səviyyəsi yüksəldilmişdir

17 oktyabr Yoxsulluqla Beynəlxalq Mübarizə Günüdür

    Culfa rayonunda payız-qış mövsümünə

hazırlıqla əlaqədar tədbirlərə hələ isti yay

günlərindən başlanılıb. 

    Culfa Rayon Elektrik Şəbəkəsi energe-
tiklərinin səyləri nəticəsində xətt təsərrüfa-
tında qışa hazırlıqla əlaqədar son ayda təmir
işləri müntəzəm xarakter alıb. Rayon elektrik
şəbəkəsinə qoşulan bütün kateqoriya abo-
nentlər 100 faiz elektron sayğacla təmin
edilib.  2021-ci ilin aprel ayından başlayaraq
yeni smartkarttipli sayğacların quraşdırılması
işlərinə başlanılıb, 760 abonentə məxsus
elektron sayğaclar yenisi ilə əvəz olunaraq
vətəndaşların istifadəsinə verilib.  
    Rayonda əhalinin və eləcə də idarə, müəs-
sisə və təşkilatların təbii qazla təmin olun-
masına xüsusi önəm verilir. Culfa Rayon
Qaz İstismar İdarəsinin kollektivi vaxtaşırı
mənzillərdə qaz pilətələrindən, istilik soba-
larından təhlükəsiz istifadə qaydalarına nəzarət
edir. Mövsümə hazır lıqla əlaqədar qaztəmiz-
ləyici məntəqələrə və müəssisələrə quraşdı-
rılmış qaztəmizləyici qurğulara texniki baxış
keçirilib, müvafiq qaydada tənzimləmə işləri
görülüb. Belə ki, ötən dövrdə yüksək və
alçaq təzyiqli qaz kəmərləri yoxlanılıb, sızma
aşkar olunan yerlər qaynaq edilərək nasazlıqlar

aradan qaldırılıb. İzolyasiyası yararsız hala
düşmüş və yeni çəkilmiş 8374 metr qaz xətti
boya ilə rənglənib. Qəza Dispetçer Xidmətinə
daxil olan 240 müraciət qeydiyyata alınıb,
nasazlıqlar vaxtında bərpa olunub.  
    Muxtar respublikada bütün sahələrdə ol-
duğu kimi, təhsil də diqqət və qayğı ilə
əhatə edilib. Belə ki, istifadəyə verilmiş yeni
təhsil müəssisələri müasir istilik sistemi ilə
təchiz olunublar. Payız-qış mövsümündə
təhsil müəssisələrinin 29-u istilik sistemi
ilə, Uşaq-Gənclər İdman Məktəbi isə maye
qazla qızdırılacaqdır. Cari tədris ilində rayon
təhsil müəssisələrində istilik sistemlərinə
26-sı mövsümi olmaqla, 52 nəfər ocaqçı-
maşinist nəzarət edəcəkdir. 
    Culfa Rayon Yol Təmir Tikinti İdarəsinin
kollektivi də əhaliyə nümunəvi xidmət gös-
tərmək, insanların qarlı-şaxtalı günlərdə
mənzilbaşına rahat çatması üçün görüləcək
işləri tam müəyyənləşdirib. Kollektiv 72
kilometr uzunluğu olan Culfa-Boy əhməd,
37 kilometrlik Culfa-Şurud, 5 kilometrlik
Culfa-Gülüstan və Naxçıvan-Ordubad ma-
gistral yollarının rayona aid hissəsinin saz
vəziyyətdə olmasını daim diqqətdə saxlayır. 

- Güntac ŞAHMəMMəDli 

Culfa rayonu qış mövsümünə hazırdır

  Naxçıvan şəhərindəki “Gənc-
lik” Mərkəzində muxtar respub-
likada fəaliyyət göstərən ali və
orta ixtisas təhsili müəssisələri-
nin birinci kursunda təhsil alan
tələbələrin və Orta İxtisas Polis
Məktəbinin kursantlarının işti-
rakı ilə tədbir keçirilib. 
  Gənclərin asudə vaxtının sə-
mərəli təşkili, onların həyata ke-
çirilən tədbirlər haqqında məlu-
matlandırılması və mövcud im-
kanlardan yararlanmaları üçün
stimul yaratmaq məqsədi daşıyan
layihə çərçivəsində keçirilən təd-
birdə çıxış edən gənclər və idman
naziri Ramil Hacı dövlət gənclər
siyasətinin ölkəmizdə, eləcə də
muxtar respublikada uğurla icra
olunduğundan və bu sahədə gö-
rülən işlərdən bəhs edib. Bildirilib
ki, muxtar respublikamızın icti-
mai-siyasi, iqtisadi və mədəni
həyatında gənclərimizin fəal iş-
tirakı, sosial problemlərinin həlli
və hüquqlarının müdafiəsinin tə-
min edilməsi, gənclər siyasətinin
bütün istiqamətləri üzrə müvafiq
Dövlət proqramlarının səmərəli
həyata keçirilməsi, gənc istedad-
lara dövlət qayğısının artırılması,
elm, təhsil, iqtisadiyyat, mədə-
niyyət, dövlət idarəçiliyi və digər
sahələrdə gənclərin irəli çəkilməsi
və xidmətlərinin qiymətləndiril-
məsi istiqamətində ardıcıl təd-
birlər görülür. Gənclərin istər
Naxçıvan, istərsə də digər şəhər-
lərin ev sahibliyi ilə keçirilən
ölkə və beynəlxalq miqyaslı təd-
birlərdə iştirakı və qazandıqları
uğurlarla bağlı fikirlərini bölüşən
nazir sonda layihənin yeni iste-
dadların kəşf olunmasına zəmin
yaratdığını vurğulayıb və tələbəlik
həyatına yeni başlayan gənclərin
nazirlik tərəfindən təşkil olunacaq
tədbirlərdə fəal iştirak etdiklərinə
əminliyini bildirib. 
  Nazirliyin şöbə müdiri İlahə
Haqverdiyeva bu sahədə həyata
keçirilən işlər barədə məlumat
verib. 
  Könüllü gənc olmağın əhəmiy-
yəti barədə danışan Naxçıvan
Müəllimlər İnstitutunun tələbəsi
Aysun Nağdəliyeva muxtar res-
publikada gənclərə yaradılan şə-
raitə görə minnətdarlığını ifadə
edib. 
  Sonra muxtar respublikada hə-
yata keçirilən gənclər siyasəti ilə
bağlı Naxçıvan Televiziyası tə-
rəfindən hazırlanmış videoçarx
nümayiş etdirilib. Ardınca muxtar
respublikanın ictimai həyatında
fərqlənən, həmçinin tədbirlərdə
fəal iştirak edən II kurs tələbələri
nazirlik tərəfindən diplom və hə-
diyyələrlə mükafatlandırılıblar.
Tədbir Naxçıvan Dövlət Univer-
sitetinin İncəsənət fakültəsi və
Musiqi Kollecinin müəllim və
tələbələrindən ibarət “Nəqşica-
han” instrumental ansamblının
musiqi nömrələri ilə yekunlaşıb.

Naxçıvan Muxtar Respublikası
Gənclər və İdman Nazirliyinin 

mətbuat xidməti

Gənclərlə görüş
təşkil edilib

    Arıçılıq təsərrüfatlarının fəaliy-
yətini əlaqələndirmək, arıçıların
rastlaşdıqları problemlərin vaxtında
həllinə nail olmaq məqsədilə “Nax-
çıvan Muxtar Respublikası Arıçıları”
İctimai Birliyi yaradılıb. Bu sahənin
inkişafını stimullaşdırmaq məqsədilə
ilk dəfə 2016-cı ildə Naxçıvan şə-
hərində “Arıçılıq məhsulları – bal
festivalı” keçirilib. Ölkə Preziden-
tinin 2018-ci il 5 mart tarixli Sə-
rəncamına əsasən arıçılıqla məşğul
olan fiziki və hüquqi şəxslərə sax-
ladıqları hər arı ailəsinə (pətəyə)
görə 2018-ci il də daxil olmaqla,
5 (beş) il müddətində ildə 10 (on)
manat məbləğində subsidiya müəy-
yən edilməsi, arıçılıqla məşğul olan
sahibkarlara yaradılan şərait, onlara
arı almaq üçün verilən kreditlər bu
sahənin inkişafına müsbət təsirini
göstərib. Aqrar sahədə aparılan is-
lahatlardan əvvəl muxtar respubli-
kamızda cəmi 6045 arı ailəsi var
idisə, yanvar 2018-ci il tarixə muxtar
respublikada 71 min 66 arı ailəsi
qeydə alınıb.  2020-ci ildə bu rəqəm
99 min 798 olub. Bu sahə üzrə
Dövlət proqramının qəbul edilməsi,
istehsal olunan balın satışı üçün şə-
raitin yaradılması və ənənəvi olaraq
“Arıçılıq məhsulları – bal festivalı”nın
keçirilməsi arı ailələrinin çoxalma-
sına, bal istehsalının artmasına və
bu sahədə sahibkarlığın inkişafına
stimul olub.
     Bu gün muxtar respublikamızın
bütün rayonlarında arıçılıq inkişaf
etdirilir. Hər rayonun özünəməxsus
balı və bal məhsulları vardır. Sədərək
rayonunda da bu sahə inkişaf etdirilir.
Burada təcrübəli arıçılar çoxdur. Sə-
dərək kənd sakini Cavid Əhmədov
10 ilə yaxındır, arıçılıqla məşğuldur,
15-dən çox arı ailəsinə qulluq edir.
Onunla iş başında həmsöhbət oluruq.
O, balın faydalarından danışaraq
deyir: – Dünya şöhrətli təbib İbn
Sina vaxtilə deyib ki, əgər sağlam
ömür sürmək və cavan qalmaq istə-
yirsənsə, onda mütləq bal yeməlisən.
Əlbəttə, baldan istifadə kortəbii ol-
mamalıdır. Arıçılıq iqtisadi sahədən
gəlirli, qida və müalicəvi əhəmiyyət
baxımından xeyirli, ən səmərəli tə-
sərrüfat sahəsidir. Belə ki, arıçılıq tə-
sərrüfatının yaradılmasına lazım olan
xərc az, qoyulmuş xərcin qaytarılma
müddəti qısa və iş şəraiti  ekoloji-
sağlamlıq cəhətdən əlverişlidir.
    Hər yaz gələndə arı yeşiklərini
Vəli və Əjdəkan dağının ətəklərinə,
bəzən də, Batabata apardığını, –
deyən arıçı bildirir ki, burada bitən
bitkilər min bir dərdin dərmanıdır.
Onların çiçəklərindən toplanan bal
çox keyfiyyətli olur. Bundan başqa,

gündən-günə gözəlləşən Sədərəyin
hər qarışına yaraşıq verən gülkar-
lıqlar, meyvə bağları da arı saxlamaq
üçün imkanlar yaradır. 
    Həmsöhbətimiz bal süzümündən
danışaraq deyir ki, ailədən balı gö-
türərkən qışlama dövrü üçün key-
fiyyətli yem ehtiyatını saxlamaq
lazımdır. Qış-yaz dövrü üçün ballı
və ballı-güləmli şanların hazırlan-
masına əsas gəlir dövrünün birinci
yarısından başlanmalıdır. Çünki hə-
min vaxt arılar yüksəkkeyfiyyətli
bal toplayırlar. Qışlama dövrü üçün
ehtiyat yemin kifayət qədər olması
böyük əhəmiyyətə malikdir. 
    Onu da qeyd edir ki, arı ailəsinin
inkişafı üçün lazımi şərait yaratmaq,
ana arının yumurta qoymasını sü-
rətləndirmək, arıxanada tələb olunan
istilik rejimini saxlamaq, enerji və
balın sərf olunmasını azaltmaq üçün
yazda və payızda yuvanın daha
yaxşı isidilməsini təmin etmək la-
zımdır. Arı ailələrinin payızda qış-
lamaya hazırlanması, arıların qış-
lamadan çıxması və yazda sürətli
inkişafı payız dövründə güclü və
kifayət qədər yemi olan arı ailəsi

yetişdirilməsindən çox asılıdır. 
    Təcrübəli arıçı onlara göstərilən
dövlət qayğısından da söhbət açır.
O deyir: – Rayonumuzun baytarlıq
idarəsinin işçiləri tez-tez arıçılıq
təsərrüfatlarına baş çəkir, bizim
problemlərimizlə maraqlanır, maa-
rifləndirici söhbətlər edirlər. Hər
arı ailəsinə görə subsidiya da verilir.
Bütün bunlar da bizi öz işimizə
daha çox bağlayır. Zəhmət çəkib
həm öz ailəmizin maddi təminatını
ödəyir, həm də daxili bazara töhfə-
mizi veririk. Müsahibim onu da
bildirir ki, muxtar respublikada ke-
çirilən arıçılıq məhsulları – bal fes-
tivalları bu məhsulların satışına, bu
sahənin inkişaf etməsinə öz töhfəsini
verir. Bu gün keçirilən “Arıçılıq
məhsulları – bal satış yarmarkası”
da məhsullarımızın satışına və ta-
nıdılmasına şərait yaradacaq.
    Uca Allahın elm və hikmətinin
öz əksini tapdığı ecazkar xüsusiy-
yətlərə malik bal arısının dirisi kimi
ölüsü də insanlara fayda verir. Tə-
biətin möcüzəsi hesab edilən arını
saxlamaq, yetişdirmək də insandan
böyük zəhmət tələb edir. Bunun

üçün əvvəlcə arıçılığın sirlərinə yi-
yələnmək lazım gəlir. Bu sirlərə
yaxından bələd olan Culfa şəhər
sakini arıçı İlqar Hüseynovla Culfa
şəhərində yerləşən “Gülüstan” da-
mazlıq ana arı yetişdirmə, topdan
və pərakəndə satış sexində söhbət
edirik. Müsahibimiz arıçılığa necə
başlaması, adını çəkdiyimiz emal
müəssisəsinin yaradılması haqqında
danışaraq deyir: – 2014-cü ildə 24

yeşik aldım. Arı və onu saxlamaq
haqqında məlumatım yox idi açığı.
Həvəskar kimi işə başlasam da, arı-
çılığın sirlərini qısa zamanda öy-
rəndim və bu peşəyə bağlandım.
2016-cı ildən 2021-ci ilədək muxtar
respublikada arıçılıqla bağlı keçirilən
yarmarkalarda, festivallarda iştirak
etmişəm, rayonumuza
birincilik gətirmişəm.
2019-cu ildə Naxçı-
van Biznes Mərkəzin-
də Naxçıvan Muxtar
Respublikası Ali Məclisi
Sədrinin muxtar res-
publikada fəaliyyət
göstərən sahibkarlarla
görüşü zamanı mən
də güzəştli kreditlə tə-
min olunmuşam. Elə həmin il də
dövlətin dəstəyi ilə həyətyanı sahədə
bu emal müəssisəsini yaratdıq. Cari
ilin yanvar ayından burada iki fəhlə
çalışır. 115 arı ailəm var. Karniyol,
buckfast,  f1 – alman arıları saxla-
yıram. Hər il arı ailəmin sayını ar-
tırıram. Şan və süzmə bal istehsal
edirəm. Məhsulları “Gülüstan” bren-
di altında satışa çıxarırıq. 
     Qışlamaya hazırlıqdan danışan
müsahibim qeyd edir ki, bu mərhələdə
çərçivələrin sayını azaldıram. Hər
yeşiyin içində 5 çərçivə saxlayıram.
Hər birinin içərisinə 12-14 kiloqram
da bal qoyuram. Kətan parçadan
hazır lanmış döşəkçələr, eyni zamanda
hər pətək arası arakəsmə qoymuşuq.
Arı qışda nəfəs alıb verəcək, 4 ay
yatacaq. Rütubəti alsın deyə, 15-20
gün sonra yeşiklərə kəllə qəndlər də
qoyacağam. Yem olaraq baldan kek
hazırlayıram. Arılar bu günə qədər
420 litr alma sirkəsi içib. Sirkə arıların
içalatını təmizləyir. Bu ərəfədə gərək
arının ruzisini oğurlamayasan. Yoxsa
qışlamadan çıxmaz. 
    – Bəs təbii balı necə tanımaq
olur? – deyə müsahibimizə sual ve-
ririk. Arıçı isə sadə şəkildə bunu
belə izah edir: –Bal yeyərkən bo-

ğazda yanma hissi yaranırsa, bilin
ki, bu balın tərkibində bir qatqı var.
Təbii bal heç vaxt boğazı yandırmaz.
Təbii balı şəkər xəstələri yeyərkən
özlərini narahat hiss etmirlər. Bəzi
diabet xəstələrim var, yedikləri bal
onları narahat etmir.  Balın fayda-
sından danışan müsahibim onu da
əlavə edir ki, sübh namazından
sonra bir çay qaşığı bal ağıza qo-
yularsa, virusların qarşısını alar. 
    Arılarım 4 fəsil yaşayır, – deyir
müsahibimiz. Əvvəlcə həyətimizdə
saxlayıram, sonra çıxardıram Culfa
düzünə. Bu bir. May ayının 10-20-dək
buranı tərk edirik, qalxıram Qızılca
kəndinə. Oldu iki. Bir ay orada qa-
lırıq, qalxıram Qazançı kəndinə,
üç. Ərəfsədən yer kirayələmişəm,
qalxıram Ərəfsəyə, dörd. Çünki
Ərəfsə ilə Culfa şəhəri arasında 24
sutka hava fərqi var.  Bizdə çiçək
sovuşanda orada hələ təzə bitir. Ye-
şiklərin daşınması üçün fəhləmiz

var. Daşıyanda yeşik əlindən sürüşüb
yan tərəfə gəlsə, birinci onu daşı-
yanın sağlamlığı üçün təhlükəlidir,
sonra da ki, içəridə ana arı zədə-
ləndisə, həmin yeşik də heç olur.
Arıçı xəstəliklərlə mübarizədən da-
nışaraq bildirir ki, onların qarşısını
almaq üçün arıxanada mütəmadi

dərmanlama işləri
aparır. Dərman kimi
akasiya və kəklikotu-
nun yağından istifadə
etdiyini deyir.

Necə olur ki, Nax-
çıvan balı bu qədər
keyfiyyətli olur? –
sualımızın cavabında
müsahibimiz bildirir ki,
rütubət çox olan yerdə

bal keyfiyyətli olmur. Muxtar res-
publikamızda iqlim, əsasən, quraq,
zəmilər duzlaqdır deyə, bal da gözəl
olur. Bizim satdığımız bal təbiiliyi
və keyfiyyəti ilə seçilir. İldə 1 ton
bal istehsal edirəm. Almanların
yaxşı sözü var, o qədər varlı deyiləm
ki, ucuz mal alım. Bizim malın
tərifə ehtiyacı yoxdur. Tərifi müştəri
verir. Həmçinin ənənə olaraq ildə
170  kiloqrama qədər süzülmüş,
qablaşdırılmış halda hərbi hissələrə
bal verirəm. Bunların hamısı Ali
Məclis Sədrinin bu sahəyə diqqəti
və qayğısı sayəsindədir.
    Müsahibimizin sözünə qüvvət
olaraq deyək ki, Naxçıvan Muxtar
Respublikası Ali Məclisi Sədrinin
2016-cı il 18 noyabr tarixli Sərən-
camı ilə təsdiq edilmiş “2017-2022-ci
illərdə Naxçıvan Muxtar Respub-
likasında arıçılığın inkişafı üzrə
Dövlət Proqramı”nda nəzərdə tu-
tulan tədbirlərin ardıcıl olaraq həyata
keçirilməsi bu sahəni yeni inkişaf
mərhələsinə çıxarıb. Arıçılıqla məş-
ğul olanlara göstərilən diqqət və
qayğı hesabına bu gün  muxtar res-
publikada keçirilən festivallarda,
yarmarkalarda piştaxtaları keyfiy-
yətli arıçılıq məhsulları bəzəyir.  

Arıçılıqda keyfiyyətli məhsul əldə etmək üçün 
zəhmət və qayğı tələb olunur

    Kənd təsərrüfatının yüksək gəlirgətirən sahələrindən biri olan
arıçılıq əhalinin özünüməşğulluğunun təmin edilməsində də mühüm
yer tutur. Əlverişli təbii iqlim şəraiti, zəngin yem ehtiyatları bazası bu
sahənin inkişaf etdirilməsinə geniş imkanlar yaradır. Muxtar respub-
likamızda arıçılığın inkişafına böyük diqqət yetirilir. Aparılan islahatlar
arıçılığa marağı da  artırıb. Arıçılığın kompleks şəkildə inkişaf
etdirilməsi məqsədilə Naxçıvan Muxtar Respublikası Ali Məclisi
Sədrinin 2016-cı il 18 noyabr tarixli Sərəncamı ilə “2017-2022-ci
illərdə Naxçıvan Muxtar Respublikasında arıçılığın inkişafı üzrə
Dövlət Proqramı” təsdiq edilib. 

adına olan sürücülük vəsiqəsi itdi-
yindən etibarsız sayılır.

Əziz oxucularımız! Siz də adla deyilən, min bir dərdin dərmanı Naxçıvan

balını, eləcə də keyfiyyətli arıçılıq məhsullarını münasib qiymətə almaq is-

təyirsinizsə, sizi “Naxçıvanqala” Tarix-Memarlıq Muzey Kompleksində iki

gün ərzində keçiriləcək “Arıçılıq məhsulları–bal satışı yarmarkası”na

dəvət edirik.

